






































































Ynglŷn â chais gan Gyngor Cymuned Pentir i gofrestru llwybr troed ger Neuadd Treborth.  

Rwyf i, Alison Hughes, 11 Ffordd Cynan, Penrhosgarnedd, Bangor, Gwynedd, LL57 2NR yn 

gwneud y datganiad hwn i gefnogi'r cais i gofrestru llwybr troed yn unol â'r disgrifiad uchod a 

dywedaf fel a ganlyn: 

1. Rwyf yn gyfarwydd â'r llwybr a hawlir, a ddangosir gan linell goch ar y cynllun. 

2. Fel arfer byddaf yn cychwyn fy nhaith gerdded o fy nghartref ac yn mynd i gyfeiriad 

Ffordd Tŷ'n Clwt ac yna priffordd Treborth gan deithio i gyfeiriad Ffordd Caergybi.  Ar ôl 

hyn, byddaf yn mynd ar hyd y llwybr cerdded trwy Erddi Botanegol Treborth a throi i'r 

chwith ychydig i fynd dros bont y rheilffordd nes troi rhywfaint i'r dde i lawr trac bychan 

a thrwy ychydig o goed.  Mae'r trac yn mynd heibio hen ysgol Treborth ar y chwith. Rwyf 

yn parhau gan fynd yn syth heibio Clwb Pêl-droed Penrhosgarnedd ar y dde a heibio'r 

safle carafanau a'r maes golffio nes cyrraedd y briffordd ac yna byddaf yn mynd am adref. 

3. Dechreuais ddefnyddio'r llwybr troed yn oddeutu 1991 pan anwyd fy merch hynaf. Rwy’n 

cofio mynd â'r pram y ffordd hon. Roedd yn drac tarmac i wthio'r pram ar ei hyd. Wrth i 

fy mhlant fynd yn hŷn, roedd yn fan diogel i ffwrdd o'r briffordd er mwyn iddynt allu cyd-

gerdded â mi. Byddwn yn cerdded y llwybr hwn oddeutu un neu ddwy waith yr wythnos. 

Mae'r llwybr troed hwn hefyd ymysg ein hoff deithiau i fynd â'r ci am dro. Rwyf wastad 

wedi bod yn berchen ar gŵn a byddwn yn arfer mynd â nhw am dro'r ffordd hon. 

4. Ers 1991, nid yw fy nefnydd i wedi newid ac rwy'n ei ddefnyddio’r un mor aml nawr. 

Clywais yn ddiweddar am rai sïon fod pobl yn cael eu hatal rhag defnyddio'r llwybr troed 

ac oherwydd hynny nid wyf wedi cerdded y llwybr ers tro. Mae'n siŵr mai llynedd oedd y 

tro diwethaf i mi ddefnyddio'r llwybr. Rwyf eisiau mwynhau fy nheithiau ac osgoi 

gwrthdaro hyd y galla i. 

5. Byddwn i a fy merched yn cerdded y llwybr hwn yn aml yn ystod misoedd yr haf. Roedd 

y llwybr troed hwn hefyd yn llwybr hwylus, glân a chlir i fynd â'r ci am dro a gellid yn 

hawdd iawn ei wneud yn daith hirach trwy ei gysylltu â llwybrau eraill. 

6. Roeddwn yn arfer bod yn swyddog o'r heddlu ac weithiau byddwn yn mynd i'r hen ysgol 

yn Nhreborth fel rhan o'm gwaith. Yn ystod fy ymweliadau, ni soniwyd am faterion 

tresmasu a phroblemau gyda phobl ar y llwybr troed, ac ni thynnwyd dim i'n sylw. 

Ymddengys bod yr ysgol yn eithaf hapus i weld pobl yn cerdded heibio. 

7. Rwy'n cofio gweld arwydd ar y giât wrth ymyl y safle carafanau ond nid wyf yn sicr o'r 

geiriad. Rwy'n meddwl fod yr arwydd hwn yn ymwneud â phobl yn ceisio gyrru i lawr y 

lôn gan ei bod yn aml yn cael ei defnyddio fel lôn gefn. 

8. Nid oes neb wedi fy herio i'n bersonol am ddefnyddio'r llwybr troed a chefais fy synnu i 

glywed nad oedd yn hawl tramwy cofrestredig, yn enwedig gan fod fy rhiant yng-

nghyfraith wedi bod yn ei gerdded ers llawer hwy na mi. Roeddwn wedi cymryd ei fod yn 

llwybr cyhoeddus. Er na chefais erioed fy herio, rwyf wedi clywed am bobl eraill yn cael eu 

herio gan berchennog newydd Neuadd Treborth. 

D y d d i a d :    
 

L l o f n o d :   



Ynglŷn â chais gan Gyngor Cymuned Pentir i gofrestru llwybr troed ger Neuadd Treborth.  

Rwyf i, Andrew Joyce, 13 Goleufryn, Penrhosgarnedd, Bangor, Gwynedd, LL57 2LY yn 

gwneud y datganiad hwn i gefnogi'r cais i gofrestru llwybr troed yn unol â'r disgrifiad uchod 

a dywedaf fel a ganlyn: 

1. Rwyf yn gyfarwydd â'r llwybr a hawlir, a ddangosir gan linell goch ar y cynllun. 

2. Fel arfer, byddwn yn dechrau wrth gerdded y llwybr troed i lawr yr allt o Benrhosgarnedd 

a throi i'r dde i gyfeiriad yr Antelope Inn. O fan hyn, byddwn yn cerdded ar y llwybr sy'n 

mynd i Erddi Treborth ac yn troi i'r chwith tuag at y trac athletau. Cyn cyrraedd y trac 

athletau, mae'r ffordd darmac yn troi i'r chwith i fynd dros bont y rheilffordd. Mae'r ffordd 

darmac yn mynd yn syth yn ei blaen cyn mynd heibio rhai tai ar y chwith a throi i’r dde o 

flaen hen ysgol Treborth. Ar adegau, rwyf wedi defnyddio'r trac oddi ar y ffordd sy'n mynd 

y tu ôl i'r coed, gan osgoi blaen yr ysgol cyn ailymuno a'r lôn darmac. Mae'r lôn darmac 

yn mynd yn ei blaen heibio Clwb Pêl-droed Penrhosgarnedd ar y dde; ymhellach ar hyd y 

trac, mae'r llwybr troed yn mynd heibio'r safle carafanau ar y chwith cyn cyrraedd 

croesffordd Ffordd Treborth. 

3. Symudais i Benrhosgarnedd yn 2004, a dyma pryd yr wyf yn cofio fwyaf am 

ddefnyddio'r llwybr. Er gwaethaf hynny, mae gen i beth cof o fod ar y llwybr troed gyda 

fy mhlant cyn hynny. Rwy'n cofio 2004 yn dda, gan fy mod y mwynhau rhedeg yn ystod 

y cyfnod hwnnw ac arferwn ddefnyddio'r llwybr tua thair gwaith yr wythnos. Roedd yn 

gylchdaith 5km yr oeddwn yn mwynhau ei gwneud a byddai'n cymryd oddeutu 25 

munud o'r tŷ. 

4. Wrth i amser fynd yn ei flaen a minnau'n heneiddio trosglwyddais yn naturiol o redeg y 

llwybr i'w gerdded. Rwy'n meddwl mai tua deng mlynedd yn ôl dim ond tua 3 gwaith y 

flwyddyn yr arferwn ddefnyddio'r llwybr a byddwn fel arfer yn gwneud hynny yn ystod 

tywydd cynnes. Roedd hwn yn llwybr braf i'w gerdded yn hamddenol ac yn cymryd bron i 

awr i'w gerdded o fy nhŷ i. 

5. Rwy'n dal i ddefnyddio'r llwybr heddiw, ond nid yn aml iawn - tua un neu ddwy waith y 

flwyddyn o bosib. Roedd cael fy herio wedi fy ngwneud yn llai awyddus i gerdded y llwybr 

troed. 

6. Pan arferwn redeg ar hyd y llwybr, byddwn fel arfer yn rhedeg ar fy mhen fy hun, ond 

weithiau byddai ffrindiau'n ymuno â mi. Yn ystod yr amser y dechreuais gerdded y 

llwybr yn y blynyddoedd diwethaf, arferai fy ngwraig a fy mab ymuno â ni. 

7. Rwy'n credu mai yn gynnar yn 2021 pan oeddwn yn cerdded y llwybr, ac wrth i ni fynd 

heibio'r hen ysgol, daeth rhywun yn ei arddegau allan o'r hen ysgol a dechrau ein herio 

am ddefnyddio'r llwybr troed. Roedd ganddo fwy nag un ci gydag ef ac roedd yn ein ffilmio, 

gan ddweud nad oedd hwn yn llwybr troed ac nad oedd gennym ganiatâd i gerdded ar 

eiddo preifat. Dywedais wrth fy ngwraig a fy mab y dylem ei anwybyddu a pharhau i 

gerdded am ei fod yn llwybr troed a bod hawl gennym i fod yna. Roedd y digwyddiad hwn 

yn frawychus, yn enwedig am fod fy mab yn ofni cŵn. Yn dilyn y digwyddiad hwn, 

cysylltais â'r Cynghorydd Menna Baines gan egluro beth oedd wedi digwydd ar hyn y 

credwn i oedd yn hawl tramwy cyhoeddus. Dim ond ar ôl siarad â'r Cynghorydd Baines y 

cefais syndod o ddarganfod nad oedd hwn yn llwybr troed go iawn ac roedd mynediad ar y 

llwybr troed yn broblem. 

8. Pan ddefnyddiais y llwybr cerdded o'r blaen, nid oeddwn yn ymwybodol o unrhyw 

arwyddion yn yr ardal. Dim ond ar ôl cael fy herio, yn oddeutu 2021, y dechreuais 

sylwi ar rai arwyddion. Er fy mod yn ansicr, rwy'n meddwl fod yr arwyddion yn dweud 

rhywbeth am fod yn eiddo preifat. 

 
L l o f n o d w y d :   
 
D y d d i a d :    



Ynglŷn â chais gan Gyngor Cymuned Pentir i gofrestru llwybr troed ger Neuadd Treborth.  

Rwyf i, Anne Elizabeth Jones, Bronwydd, Ffordd Bronwydd, Treborth, Bangor yn gwneud y 

datganiad hwn i gefnogi'r cais i gofrestru llwybr troed yn unol â'r disgrifiad uchod a dywedaf fel 

a ganlyn: 

1. Rwyf yn gyfarwydd â'r llwybr a hawlir a ddangosir gan linell goch ar y cynllun. 

2. Byddwn fel arfer yn defnyddio'r llwybr troed hwn fel rhan o gylchdaith. Mae fy nhaith yn 

cychwyn o fy nghartref ac yn mynd i lawr am Ffordd Bronwydd i fynd dros gamfa. Mae 

hyn yn ymuno â hawl tramwy sy'n croesi dau gae. Mae'r hawl tramwy hwn yn gorffen 

wrth y lôn fach a byddwn yn troi i'r chwith gan deithio i fyny'r lôn fach, heibio clwb pêl-

droed Penrhosgarnedd. Ar ôl mynd heibio'r clwb pêl-droed, byddwn yn cerdded at yr hen 

ysgol a throi mymryn i'r chwith i fynd heibio blaen hen Ysgol Treborth. Ar y pwynt hwn, 

mae'r llwybr troed yn parhau ar lôn darmac sydd hefyd yn mynd heibio rhai tai ac yn 

parhau tua phont y rheilffordd.  Ar ôl cyrraedd pont y rheilffordd, byddwn fel arfer yn 

parhau at lwybr arfordir Cymru a gwneud cylch yn ôl i gyfeiriad pont Britannia, yn ôl i 

Ffordd Bronwydd a chyrraedd yn ôl gartref. 

3. Dechreuais ddefnyddio'r llwybr troed gyntaf ar ôl i ni symud yma oddeutu 45 mlynedd yn 

ôl yn 1976. Mae gen i atgofion da o ddefnyddio'r llwybr troed hwn gyda fy mhlant. 

Weithiau, byddai'r plant yn dod â'u beics gyda hwy gan fynd ar y trac arall trwy'r coed o 

flaen hen ysgol Treborth. Roedd hefyd yn un o'r llwybrau yr oeddem yn ei fwynhau fwyaf 

wrth gerdded y ci am ei bod yn gylchdaith hwylus o'n cartref. Byddwn yn defnyddio'r 

llwybr cerdded yn gyson trwy gydol y flwyddyn. 

4. Byddwn fel arfer yn defnyddio'r llwybr troed oddeutu un neu ddwy waith y mis, ar y 

penwythnosau. Rwyf wedi clywed am bobl yn cael eu herio am ddefnyddio'r llwybr troed o 

flaen hen ysgol Treborth ac oherwydd hyn rwyf wedi rhoi'r gorau i ddefnyddio'r llwybr. Y tro 

diwethaf i mi gofio cerdded y llwybr oedd oddeutu dwy flynedd yn ôl, tua mis Ionawr. 

5. Roeddwn yn defnyddio'r llwybr troed pan oedd dal ar agor fel ysgol ac yn ystod yr amser 

hwn, roedd penaethiaid a staff yr ysgol wastad yn groesawgar ac roedd yn berthynas 

gyfeillgar. Ni wnaeth yr ysgol erioed wneud i ni deimlo na ddyliwn fod yn cerdded y llwybr 

sy'n mynd heibio'r ysgol. 

6. Wrth fynd am dro’r ffordd hon, byddai fy ngŵr neu fy wyrion weithiau'n ymuno â mi. 

Gan fod yna drafferthion wedi bod yn ddiweddar ar y llwybr troed, nid wyf yn teimlo'n 

gyfforddus i basio ar y llwybr, yn enwedig gyda fy wyrion. 

7. Rwy'n cofio gweld rhai arwyddion o amgylch y lle.  Roedd un arwydd yn dweud 'Ffordd 

Breifat', roedd hyn ar y giât ger Treborth Mews. Byddwn fel arfer yn croesi'r caeau ar yr 

hawl tramwy arall sy'n cwrdd â'r lôn hanner ffordd i fyny i'r hen ysgol. Ni fyddwn fel arfer 

yn gweld yr arwydd hwn wrth ddod o fy nghyfeiriad arferol ar draws y caeau. Credaf fod ‘ 

Private Road’ ar gyfer y ceir sy'n trio gyrru ar hyd y lôn ac nid y cerddwyr. Mae yna 

arwyddion ‘Private’ eraill hefyd wrth ymyl blaen Neuadd Treborth. Maent wedi'u lleoli yma 

ac acw ac o liw coch a gwyn. Ymddangosodd yr arwyddion hyn oddeutu 5 mlynedd yn ôl. 

Nid oedd unrhyw arwyddion o'r fath yma pan ddechreuom ddefnyddio'r llwybr troed, dim 

ond y rhain sydd wedi ymddangos yn ddiweddar. 

8. Nid oes neb wedi fy herio i'n bersonol am ddefnyddio'r llwybr troed, fodd bynnag, mae 

rhywun wedi herio fy ŵyr a'i ffrindiau, a dim ond 12 oed oedden nhw. Rwyf wedi clywed 

am y dyn oedd yn gwrthod gadael llonydd i bobl ddefnyddio'r llwybr troed ac y gall fod yn 

eithaf brawychus ac nid wyf eisiau wynebu unrhyw wrthdaro am ddefnyddio'r llwybr ac 

felly rwyf wedi rhoi'r gorau i’w ddefnyddio am y rheswm hwn. Mae'n daith gerdded hyfryd 

ac mae'n bechod colli'r llwybr hwn sy'n darparu cymaint o gysylltiadau i'r ardal megis 

llwybr arfordir Cymru. 

D y d d i a d :    
 

L l o f n o d :  



Ynglŷn â chais gan Gyngor Cymuned Pentir i gofrestru llwybr troed ger 

Neuadd Treborth.  

Rwyf i, Daniel John Harris o Perfeddgoed Hall, Caerhun, Bangor, Gwynedd, LL57 

4DS yn gwneud y datganiad hwn i gefnogi'r cais i gofrestru llwybr troed yn unol 

â'r disgrifiad uchod a dywedaf fel a ganlyn: 

1. Rwyf yn gyfarwydd â'r llwybr honedig, a ddangosir gan linell goch ar y 
cynllun. 

2. Mae'r llwybr yn cychwyn o fy nghartref, yn anelu am Ffordd Caernarfon a 

byddaf yn ymlwybro am Ffordd Treborth. Ar ôl y fan hon, byddaf yn cerdded 

ar hyd lôn fechan heibio'r maes golffio a'r llyn bach ar y chwith. Ewch yn 

eich blaen heibio giât sydd wedi'i chloi sy'n cynnig lle pasio i gerddwyr i'r 

ochr.  Wrth i chi fynd i lawr y lôn, fe ddowch at hen ysgol Treborth, yn y fan 

hon mae'r llwybr yn parhau ar y darn tarmac o flaen yr ysgol a heibio 3 neu 

4 o dai tuag at bont y rheilffordd. Ar ôl croesi pont y rheilffordd, mae'r llwybr 

troed yn parhau heibio caeau chwarae'r brifysgol ac i mewn i'r gerddi 

botanegol. 

3. Dechreuais ddefnyddio'r llwybr troed gyntaf tua 30 mlynedd yn ôl, 1992. 

Rwy'n cofio'r amser hwn yn dda gan fy mod yn rhedeg llawer fel rhan o fy 

hyfforddiant ac roeddwn yn ei ddefnyddio'n rheolaidd o leiaf unwaith yr 

wythnos. 

4. Rwyf yn dal i ddefnyddio'r llwybr nawr gan ei ddefnyddio oddeutu unwaith y 

mis i fynd â'r ci am dro. Weithiau byddwn yn mynd y ffordd hon gyda fy 

nheulu hefyd am ei fod yn le da i fynd â'r plant. Roedd hi'n braf mynd â'r 

plant y ffordd hon gan ein bod yn arfer eu pryfocio a dweud os oeddynt yn 

camfihafio y byddent yn cael mynd at y plant drwg i’r ysgol. Ar ôl cael fy 

aflonyddu'n ddiweddar, nid wyf yn defnyddio'r llwybr cymaint a byddaf 

weithiau'n defnyddio llwybr arall er mwyn osgoi blaen yr ysgol. 

5. Yn ystod 30 mlynedd o ddefnyddio'r llwybr, nid wyf wedi gweld unrhyw 

arwyddion yno tan yn ddiweddar. Mae rhai arwyddion preifat wedi 

ymddangos yn ddiweddar gan y perchennog newydd. Cyn hyn, nid oedd 

unrhyw arwyddion fel hyn gan mai'r Cyngor oedd yn berchen arno ac nid 

oedd dim yno i wneud i mi feddwl nad oedd yn gyhoeddus. 

6. Cefais fy herio am y tro cyntaf oddeutu 5 mlynedd yn ôl, yn ystod cyfnod yr 

haf. Wrth i mi fynd am bont y rheilffordd, daeth dyn o'r tu ôl i mi gan siarad 

gyda mi mewn modd ymosodol gan fwmian rhywbeth na ddylwn i fod yn 

cerdded y ffordd hon. Dywedais wrtho fy mod wedi bod yn cerdded fan hyn 

ers blynyddoedd. Daliais ati i gerdded a daliodd yntau ati i fy nilyn i lawr 

pont y rheilffordd, cafwyd ffrae ac roedd yn rhaid i mi ei rybuddio i beidio â 

dod yn rhy agos rhag ofn i fy nghi ei frathu. Nid oedd ganddo ddewis ond 

gadael i mi fynd yn fy mlaen. Ni wnaeth y digwyddiad hwn fy atal rhag 

defnyddio'r llwybr a chefais fy atal eto fis yn ddiweddarach, fodd bynnag nid 

oedd yn medru gwneud dim i fy atal i, felly mi es yn fy mlaen. 

7. Rwyf hefyd yn ymwybodol o sawl person arall sydd wedi profi problemau 

wrth basio heibio ar y llwybr gan yr un dyn sydd wedi ceisio herio fy 

nefnydd i o'r llwybr. 

 
D y d d i a d :  
 
L l o f n o d :   



Ynglŷn â chais gan Gyngor Cymuned Pentir i gofrestru llwybr troed ger Neuadd Treborth.  

Rwyf i, Natalie Ellis, 8 Dôl Hyfryd, Penrhosgarnedd, Bangor, Gwynedd yn gwneud y 

datganiad hwn i gefnogi'r cais i gofrestru llwybr troed yn unol â'r disgrifiad uchod a dywedaf 

fel a ganlyn: 

1. Rwyf yn gyfarwydd â'r llwybr a hawlir, a ddangosir gan linell goch ar y cynllun. 

2. Mae'r llwybr yn mynd trwy erddi Botanegol Treborth ac yn mynd yn ei flaen trwy wyro 

ychydig i'r chwith ac ymlaen at bont yr hen reilffordd. O'r pwynt hwn mae angen parhau 

yn syth ymlaen nes gweld trac sy'n mynd i'r dde neu ddal i fynd ymlaen tua'r ysgol. 

Byddwn yn cerdded heibio blaen yr ysgol ond weithiau byddwn hefyd yn defnyddio'r trac 

arall sy'n osgoi blaen yr ysgol. Wrth i mi ddechrau dod yn fwy ymwybodol o'r problemau 

rhwng pobl yn defnyddio'r llwybr a'r perchennog newydd, byddwn un ai'n ceisio cerdded 

heibio blaen yr ysgol yn gyflym neu fynd trwy'r coed ar y trac arall. Ar ôl mynd heibio 

blaen yr ysgol, mae'r llwybr yn mynd ar drac y mae modd gyrru cerbyd arno, gan fynd 

heibio clwb pêl-droed Penrhosgarnedd. Cadwch at y lôn hon, gan basio'r maes golffio ar y 

chwith tuag at briffordd Treborth. O'r fan hon byddwn yn dal i fynd at lwybr arall ar ochr 

arall y briffordd, sydd yn diweddu hanner ffordd i lawr Lôn Dywyll a byddwn yn cerdded 

yn ôl adref. Pan fyddaf yn defnyddio'r llwybr hwn, byddaf yn cychwyn ar naill ochr i'r 

llwybr troed yn ddibynnol ar sut rwy'n teimlo ar y diwrnod. 

3. Rwyf wedi bod yn defnyddio'r llwybr troed hwn ers i mi fod yn 13/14 mlwydd oed yn 

1986. Weithiau byddwn i a fy ffrindiau yn cerdded neu'n mynd ar ein beiciau i lawr y 

llwybr hwn pob dydd ar ôl ysgol ac weithiau'n mynd â'n bagiau gyda ni i gario bwyd cyn 

mynd i'r caeau chwarae. Yn ystod yr haf byddwn yn defnyddio'r llwybr hwn yn aml yn 

ystod cyfnod y gwyliau. 

4. Cyn i mi orffen defnyddio'r llwybr troed, roeddwn yn ei ddefnyddio tua 2 i 3 gwaith yr 

wythnos, roedd yn daith hyfryd i fynd â'r ci am dro. Roedd yna ambell wythnos lle na 

fyddwn yn defnyddio'r llwybr gan fy mod yn mwynhau cerdded mewn mannau eraill 

weithiau. Roedd y llwybr troed hwn yn fy nghasgliad o lwybrau yn yr ardal leol i 

gerdded y ci. 

5. Nid wyf wedi sylwi ar unrhyw arwyddion ar hyd y llwybr ac ni fyddaf byth yn meddwl 

chwilio am unrhyw arwyddion gan mai hwn yw fy llwybr cerdded arferol yr wyf wedi'i 

ddefnyddio ers sawl blwyddyn ac felly ni fyddwn yn cymryd sylw o unrhyw arwyddion. Ni 

wnaeth erioed groesi fy meddwl fod y llwybr troed hwn yn breifat ac roeddwn wedi 

synnu'n fawr i ddeall nad yw'n llwybr cyhoeddus. 

6. Rwyf wedi rho'r gorau i ddefnyddio'r llwybr ers mis Ebrill, 2021 ar yr adeg y cyflwynais fy 

natganiad cyntaf i gefnogi'r achos. Mae hyn, a'r ffaith bod llawer o bobl leol wedi sôn fod y 

perchennog presennol wedi bod yn atal pobl rhag defnyddio'r llwybr troed a'u herio. Rwyf 

wedi clywed nad ydi o'n stopio pobl mewn modd cwrtais ac y gall bod yn eithaf ymosodol, 

ac am y rheswm hwn nid wyf yn teimlo'n ddiogel i gerdded heibio ac nid yw'n werth mynd 

i drybini wrth i mi geisio mwynhau mynd am dro. Er hyn, nid wyf wedi cael fy herio'n 

bersonol. 

 
D y d d i a d :    
 
L l o f n o d :   
 



Ynglŷn â chais gan Gyngor Cymuned Pentir i gofrestru llwybr troed ger Neuadd Treborth.  

Rwyf i, R.J.Philips, Parciau, Penrhosgarnedd, Bangor, Gwynedd, LL57 2SX yn gwneud y datganiad 

hwn i gefnogi'r cais i gofrestru llwybr troed yn unol â'r disgrifiad uchod a dywedaf fel a ganlyn: 

1. Rwyf yn gyfarwydd â'r llwybr a hawlir, a ddangosir gan linell goch ar y cynllun. 

2. Mae'r llwybr troed yn cychwyn ger priffordd Treborth i lawr lôn fach sy'n mynd yn ei blaen 

heibio'r maes golffio ar y dde.  Wrth i'r lôn fynd yn ei blaen, mae hen faes carafanau Treborth 

ar y dde ac nid nepell o fan hyn mae giât, lle mae'r arwydd TCC. Wrth i chi fynd heibio'r giât 

mae arwydd llwybr cyhoeddus ar y chwith. Wrth i'r llwybr barhau ymlaen, mae'r wyneb wedi 

torri ychydig ac yn anwastad ac wrth i'r llwybr fynd yn ei flaen gallwch weld clwb pêl-droed 

Penrhosgarnedd ar y chwith ond mae'r llwybr yn dal i fynd ymlaen gan droi ychydig i'r dde o 

flaen yr ysgol ac yna'n troi fymryn i'r chwith tuag at bont yr hen reilffordd. Mae hwn yn llwybr 

arall ger blaen yr ysgol y tu ôl i'r coed ac rwyf wedi defnyddio'r llwybr hwnnw o'r blaen hefyd, 

fodd bynnag, mae yn medru mynd yn fwdlyd o dan draed. Ar ôl croesi'r bont, mae llethr 

esmwyth ac mae'r llwybr troed yn arwain i erddi Treborth. Fel arfer, byddwn yn cerdded trwy'r 

gerddi ar y llwybr arfordir ac i gyfeiriad y bont grog ac yn ôl i fy nghartref trwy ystâd y Faenol. 

Mae hon yn gylchdaith 5-6 milltir ac yn llwybr da i fynd â'm ci egnïol iawn am dro. 

3. Dechreuais ddefnyddio'r llwybr troed tua 40 mlynedd yn ôl, tua diwedd y 70au a dechrau'r 

80au. Roeddwn yn 21 mlwydd oed ac arferwn gerdded y llwybr troed i gyrraedd yr ymarferion 

rygbi oedd yn cael eu cynnal yng nghaeau chwarae Treborth. Roedd yn haws cerdded y ffordd 

hon na mynd â'r car ac ymdopi â'r traffig a ddaeth yn sgil y 70au. Yn ogystal â mynd i'r 

ymarferion ar y llwybr troed hwn, byddwn hefyd yn mwynhau mynd am dro ar hyd y llwybr 

troed hwn a byddwn fel arfer yn ei ddefnyddio bob yn ail ddiwrnod. 

4. Ar yr adeg, Will Parry oedd pennaeth ysgol anghenion arbennig Treborth ac ef oedd cadeirydd 

y clwb rygbi hefyd. Ni soniodd Will Parry erioed am y llwybr troed hwn a'i fod yn breifat ac nid 

yn hawl tramwy cyhoeddus ac ni soniwyd am y llwybr mewn unrhyw drafodaeth fel pwnc nac 

fel problem. Ni wnaeth erioed gwestiynu chwaith a ddylem ni fod yn cerdded heibio'r ysgol. 

5. Mae fy nefnydd i o'r llwybr troed wedi newid llawer ac rwyf yn dal i'w ddefnyddio’r un mor 

aml bron iawn bob yn ail ddiwrnod, hyd nes y trafferthion diweddar gyda pherchnogion 

newydd Neuadd Treborth. Byddwn y defnyddio'r llwybr troed hwn ym mhob tywydd ac ar 

unrhyw amser o'r flwyddyn, byddai'n rhaid iddi fwrw eira trwm i effeithio ar fy nefnydd. 

6. Roedd yna gyfnod o amser pan nad oeddwn yn defnyddio'r llwybr troed pan symudais o'r ardal 

ddiwedd y 1990au am tua 25 mlynedd. Rwyf yn gweithio yn niwydiant gorsafoedd pŵer 

niwclear ac wedi symud i lefydd megis Rwsia, yr Almaen a Hartlepool ac ati yn sgil fy ngwaith. 

Symudais yn ôl i Fangor yn 2012 a pharhau i ddefnyddio’r llwybr troed bron iawn bob 

diwrnod ers hynny. 

7. Rwyf wedi cael fy atal tair gwaith rhag cerdded y llwybr troed.  Cefais fy atal gyntaf oddeutu 4-

5 mlynedd yn ôl yn gynnar ym mis Mawrth/Ebrill. Digwyddodd hyn ger pont yr hen reilffordd 

wrth i mi agosáu at erddi Treborth. Daeth dyn ataf mewn modd ymosodol ac nid oeddwn yn 

gwybod pwy oedd o ar y pryd. Dywedodd mai “Eiddo Preifat” oedd o gan geisio fy atal yn 

gorfforol rhag mynd heibio a cheisio fy nghael i droi am yn ôl. Dywedais, 'Rwyf wastad wedi 

cerdded y ffordd hon' ond roedd hynny i weld yn ei wneud yn waeth. Roedd y ddau 

ddigwyddiad arall yn debyg, fodd bynnag, cefais fy atal unwaith gan ddynes a ddywedodd 

rhywbeth tebyg. Y tro hwn, nid oeddwn am ffraeo, er nad oeddwn yn credu fod yr hyn yr oedd 

yn ei ddweud yn wir gan fy mod wastad wedi cerdded yna ac nid oes neb wedi dweud dim am 

broblem tan yn ddiweddar. 

8. Rwyf wedi sylwi fod rhai arwyddion wedi ymddangos ar y llwybr troed hwn. Rwy'n cofio gweld 

rhai arwyddion ar y giât fetel pum bar sydd ar y trac wrth ymyl Treborth Mews lle arferai'r 

safle carafanau fod. Roedd yr arwydd hwn yn dweud TCC yn weithredol ac arwydd arall yn 

dweud Ffordd Breifat. Rwy'n meddwl fod hyn wedi ymddangos peth amser cyn i Covid 

ddigwydd. Nid wyf yn sicr ynghylch beth yw bwriad yr arwyddion hyn ond mae'n bosib ei fod 

er mwyn atal pobl rhag defnyddio'r llwybr troed. Rwyf wastad wedi cymryd y gall pobl gerdded 

y llwybr troed yn ddidrafferth, yn enwedig gydag arwydd llwybr cyhoeddus ar y chwith i'r trac 

ar ôl y giât sydd â'r arwyddion. Felly, roeddwn wedi cymryd y gallwn gerdded y trac cyfan ac ni 

chroesodd fy meddwl nad oedd yn gyhoeddus tan yn ddiweddar. 

 
Dyddiad:   Llofnod:  
 



I gefnogi Cyngor Cymuned Pentir i gofrestru llwybr cyhoeddus ger Neuadd Treborth, Treborth. 

Gwnaf I, Malcolm Rogers o Valwyn Cottage, Llandegfan, Menai Bridge, Anglesey, LL59 5TB y datganiad 

hwn mewn cefnogaeth i fy natganiad blaenorol dyddiedig 28/04/2021 a dwedaf fel y ganlyn:-  

1. Cadarnhaf mai’r llwybr synhwyrol, y cyfeiriaf ato yn fy natganiad gwreiddiol, yw’r llwybr sy’n 

arwain heibio’r clwb pêl-droed, gan barhau ymlaen, drwodd i drac sy’n arwain drwy ran o goed, ac 

sy’n dod allan rhwng pont y rheilffordd a y tŷ olaf yn y rhes. 

 

2. Ymddangosodd hysbysiadau cwrteisi ar y safle pan ddechreuais ddefnyddio’r llwybr troed tua 1989. 

 

3. Roedd yr hysbysiadau cwrteisi wedi'u gwneud â llaw, yn bren ac roedd yn ymddangos bod yr 

ysgrifen wedi'i phaentio â llaw. Roedd y bwrdd ynghlwm ar goes pren wedi osod yn y ddaear. Roedd 

y geiriad yn ddwyieithog ac yn dweud rhywbeth fel ‘Defnyddiwch lwybr llaw chwith i ffwrdd o 

dai’’. 

 

4. Roedd dau hysbysiad. Gosodwyd un ar yr ochr ddeheuol, lle mae'r trac yn cychwyn ger y clwb pêl-

droed a gosodwyd yr hysbysiad arall ym mhen gogleddol agoriad y trac, a oedd rhwng pont y 

rheilffordd a'r tŷ pen. Gosodwyd y ddau yn y ddaear, ar y darn ynys o wair, wrth y maes parcio'r 

ysgol. 

 

5. Credaf fod yr hysbysiadau cwrteisi hyn wedi'u trefnu a'u gosod gan yr ysgol. Nid atal pobl rhag 

cerdded y llwybr troed ar y tarmac oedd y rhybuddion hyn ond gwahoddiad i ddefnyddio'r trac 

drwy'r coed. Yn ystod y cyfnod hwn, roedd llawer o bobl yn gyrru drwy gyfleusterau parcio’r ysgol 

ac yn eu defnyddio ac roedd yr arwyddion hyn yn helpu i gadw pobl yn ddiogel wrth gerdded drwy 

gynnig llwybr arall. Yn fy marn i roedd yr hysbysiadau hyn am resymau diogelwch. Ond gan fod yr 

ysgol yn derbyn llwybr troed yn arwain heibio'r ysgol, y cyfan yr oeddynt yn ei wneud oedd helpu'r 

cyhoedd i ddefnyddio'r llwybr troed trwy gynnig llwybr amgen. Cefais fy synnu nad oedd hwn yn 

llwybr troed cofrestredig yn enwedig gan fod yr ysgol wedi gwneud i mi deimlo mai llwybr 

cyhoeddus oedd hwn. 

 

6. Er gwaethaf cael yr opsiwn o ddefnyddio'r trac trwy'r coed, roedd rhai pobl yn dal i barhau ar y 

llwybr troed tarmac o flaen Neuadd Treborth. Gallai'r trac y tu ôl i'r coed fod yn fwdlyd yn aml a 

byddai angen esgidiau da. Roedd yn well gan bobl y llwybr troed tarmac yn gyffredinol. 

 

7. Cadarnhaf nad oes neb o ysgol Treborth erioed wedi gofyn ar lafar i mi gerdded ar y trac drwy’r 

coed yn lle’r prif lwybr troed tarmac. Roeddwn yn teimlo bod yr hysbysiadau hyn yn gofyn ac yn fy 

annog i ddefnyddio'r opsiwn llwybr mwy diogel. 

 

8. Rwy’n siŵr nad yw’r hysbysiadau hyn yno nawr, ac ni allaf fod yn sicr pryd y cawsant eu tynnu i 

lawr, fodd bynnag efallai eu bod wedi cael eu tynnu i lawr pan oedd Cymdeithas Marchogaeth i’r 

Anabl Treborth wedi cau. 

 

Dyddiad:......................................... 

 

Llofnod:.......................................... 

MALCOLM ROGERS 

 



O ran cais gan Gyngor Cymuned Pentir i gofrestru llwybr troed cyhoeddus ger Neuadd 
Treborth. 
 
Gwnaf i, Thomas Gribben o 3 Tŷ Ysgol, Coed Menai, Treborth, LL57 2RX  y datganiad hwn i gefnogi 
cais i gofrestru llwybr troed cyhoeddus fel y disgrifir uchod a dywedaf fel a ganlyn: 
 

1. Rwy'n gyfarwydd â'r llwybr a hawlir, fel y dangosir gan linell goch ar y cynllun.   
2. Gall mynediad i'r llwybr troed gychwyn naill ai o'r Ardd Fotaneg neu Ffordd Treborth (A487). 

O Ffordd Treborth, mae’r llwybr troed yn parhau i lawr y lôn, heibio Treborth Mews ar y 
dde, cyn cyrraedd giât gyda mynediad ar yr ochr i gerddwyr. Yna mae’r llwybr troed yn 
parhau i lawr y lôn gan fynd heibio i Glwb Pêl-droed Penrhosgardnedd ar y chwith. Oddi 
yma mae’r llwybr troed yn parhau i ddilyn y lôn, heibio blaen Neuadd Treborth (yr hen 
ysgol) ac yna’n mynd heibio’r tai; fy un i yw rhif 3. Mae'r llwybr troed wedyn yn parhau i 
ddilyn y lôn, dros yr hen bont rheilffordd ac i Erddi Botaneg Treborth. Ar y chwith mae'r 
trac athletau. Mae'r llwybr troed yn arwain drwy'r Ardd Fotaneg ac yn gwneud ei ffordd i 
Menai Bridge. 

3. Symudais i 3 Ty Ysgol, Coed Menai tua Awst/Medi 2014. Dyma'r amser pan brynodd y 
teulu Margetson Neuadd Treborth hefyd, Ysgol Treborth yn flaenorol. Cyn gynted ag yr 
oeddent wedi symud i mewn, sylweddolais yn syth eu bod yn stopio pobl oedd yn mynd 
heibio ar y llwybr troed ac unrhyw un a geisiodd ymweld â'r pentref. Yn anffodus, 
arweiniodd ymddygiad Mr Margetson nid yn unig at atal pobl ar y llwybr troed ond hefyd 
heriodd bobl oedd yn byw yn y pentref ac gwesteion a oedd yn ymweld. Rwyf wedi cael 
ffrindiau wedi’u herio gan Mr Margetson am geisio ymweld â’m tŷ. 

4. Dechreuais ddefnyddio'r llwybr yn 20 oed pan symudais i Fangor yn 2003. Fel yr wyf wedi'i 
wneud ers cyrraedd yma, rwy'n dal i ddefnyddio'r llwybr bob dydd. Dyma'r ffordd gyflymaf 
a mwyaf effeithlon o gyrraedd fy nhŷ ac oddi yno. Cyn i mi symud i 3 Ty Ysgol, Coed Menai, 
roeddwn yn byw ar fferm Treborth Hall, lle roeddwn hefyd yn defnyddio’r llwybr troed yn 
ddyddiol i fynd â’m cŵn am dro. Pan symudais i, roeddwn i'n parhau i gerdded y llwybr 
troed ac yn stopio'n rheolaidd i sgwrsio gyda fy nghymdogion blaenorol yn Nhreborth Mews 
pan oeddwn i'n mynd â'r cŵn am dro ar y llwybr troed. 

5. Ar adegau rwy'n mwynhau cerdded ar y llwybr troed gyda fy mhlant, ffrindiau a theulu. 
Mae’r llwybr yn cael ei ddefnyddio gan lawer o bobl gyfeillgar, cerddwyr cŵn a llawer o 
aelodau’r gymuned sy’n mynd â’u plant i Glwb Pêl-droed Penrhosgarnedd drws nesaf i 
Neuadd Treborth. 

6. Rwyf wedi gweld llawer o arwyddion bygythiol ac anghyfreithlon yn cael eu gosod ar y llwybr 
troed er enghraifft wrth y gât gyntaf roedd arwydd ‘Cŵn Rhydd Peryglus’ wedi’i osod ar yr 
hawl tramwy cyhoeddus cofrestredig. Cafodd hwn ei dynnu gan y Cyngor yn 2019 ac yna 
gosododd perchennog Neuadd Treborth ef ar y giât wrth ymyl yr ysgol. Yn ystod 2019, 
gosodwyd yr arwyddion ‘’ PREIFAT’’ ar y llwybr troed yn 2019. 

7. Ar ochr Gerddi Botaneg y llwybr troed wrth ymyl y trac athletau, mae arwydd yn dweud 
‘Mynediad i’r Ysgol a Fferm Treborth yn Unig’’ (Gweler y llun atodedig). Mae hyn yn gwneud 
i mi gredu bod yn rhaid bod yna hawl tramwy i fynd lawr ein tai yn flaenorol. 

8. Rwyf wedi cael camdriniaeth cyson gan berchennog Neuadd Treborth. Carcharwyd y 
perchennog, Mark Margetson am fygwth fy hun a phobl eraill yn y pentref yn gyson. Ni allaf 
gael unrhyw westeion draw heb iddynt gael eu holi gan deulu Margetson. Nid oes parch, 
preifatrwydd, na rhyddid. Roedd fy ffrindiau a phobl rwy'n eu hadnabod o'r Gerddi Botaneg 
yn arfer cerdded i lawr y ffordd hon, ond oherwydd ymddygiad y Teulu Margetson, nid ydynt 
am gerdded i lawr yma dim mwy. 

9. Yn fy amser yn byw yn 3 Tŷ Ysgol, rwyf wedi cael profiadau positif a chyfeillgar gyda phobl 
yn pasio ar y llwybr troed, llawer ohonynt nad oeddwn i erioed wedi cwrdd â nhw o’r blaen. 
Rwy'n eu gweld yn cerdded heibio fy nhŷ. Mae pawb yn ymddangos yn weddus, yn achosi 
dim niwed a mwynhau y llwybr cerdded. Mae'r llwybr yn cael ei ddefnyddio gan deuluoedd 
gyda plant ifanc, cerddwyr cŵn a'r henoed. Mae llawer o blant wedi defnyddio’r llwybr fel 
ffordd o gerdded i Glwb Pêl-droed Penrhosgarnedd. Mae'n lle i'r gymuned gyfan ei fwynhau. 
Byddai fy ffrindiau JP a Fiona sy'n byw yn Treborth Mews yn aml yn mynd â'u ci am dro ar 
y llwybr troed hwn ac ar eu ffordd, byddent yn stopio ac yn sgwrsio â ni bron bob nos. Mae'n 
gymaint o drueni sut mae pethau wedi dod ers i'r teulu Margetson fod yn cam-drin y 
gymuned gyfan. 



10. Roedd un her rwy’n ei chofio’n arbennig; dyma pryd hen ddynes sydd efo clyw byddar yn 
cerdded ar y llwybr troed pan heriodd mab perchnogion Neuadd Treborth, James Margetson 
hi am ddefnyddio’r llwybr. Digwyddodd hyn o flaen fy nhŷ. Dyma'r her waethaf i mi weld 
erioed, a galwais yr hen ddynes draw ar unwaith ataf i'w hachub rhag y gamdriniaeth 
fygythiol yr oedd yn ei chael. Roedd y ddynes a oedd mewn oed wedi dweud bod James 
Margetson wedi ei bygwth trwy ddweud pe bai hi byth yn dod yn ôl ffordd hyn y byddai'n ei 
chlymu fyny. 

 
 
Llofnod:................................................. 
 
  
 
Dyddiad:................................................ 
 
 

 



O ran cais gan Gyngor Cymuned Pentir i gofrestru llwybr troed cyhoeddus ger Neuadd 
Treborth.  
  
Gwnaf i, Keith M Jones o 1 Bron y Graig, Ty’n Lon, Treborth, Bangor, Gwynedd, LL57 2NJy 
datganiad hwn i gefnogi cais i gofrestru llwybr troed cyhoeddus fel y disgrifir uchod a dywedaf fel 
a ganlyn:  
  

1.  Rwy'n gyfarwydd â'r llwybr a hawlir, fel y dangosir gan linell goch ar y cynllun.  
2. Wrth gerdded y llwybr troed, byddwn fel arfer yn cychwyn o fy nghartref ac yn 
cerdded i lawr y ffordd fawr ac ar y palmant, heibio cyffordd Stermat a throi i'r chwith 
ar gyffordd i gerdded i lawr lôn. Rwy'n mynd heibio i'r hen faes carafanau a Treborth 
Mews nes cyrraedd giât ar glo ar yr ochr chwith. Rwy'n cerdded rownd y bwlch ar gyfer 
cerddwyr i'r chwith ac yn dal i fynd i lawr y lôn. Yn fuan ar ôl mynd heibio’r giât, mae 
mynedfa ar y chwith lle mae’r llwybr cyhoeddus arall yn ymuno â’r lôn. Dydw i ddim yn 
dueddol o ddefnyddio’r llwybr hwn gan nad yw’r ffermwr yn awyddus i gŵn fynd i lawr 
y llwybr troed a hefyd nid yw’n braf iawn dan draed. Wedi mynd heibio’r fynedfa fechan 
yma, dwi’n parhau lawr y lôn nes mynd heibio clwb pel droed Penrhosgarnedd ar y 
chwith. Rwy'n cerdded i mewn i ardal yr ysgol ac yn parhau i ddilyn y lôn trwy flaen yr 
ysgol a heibio rhai tai. Nid yw'r tai hyn yn hen iawn ac mae'n rhaid eu bod wedi'u 
hadeiladu pan oeddwn yn blentyn. Er hyn dydi o flaen yr ysgol ddim wedi newid rhyw 
lawer. Ar ôl fan hyn dwi'n parhau i lawr y lôn dros bont y rheilffordd ac i mewn i erddi 
Treborth. Ar ôl i'r brifysgol ddod, tyfodd y lle mewn poblogrwydd. Weithiau, dwi'n 
gwneud fy ffordd i'r antelop ac yn ôl neu am dro hirach yn dibynnu i ble roeddwn i eisiau 
mynd. 
3. Dechreuais ddefnyddio’r llwybr troed am y tro cyntaf pan oeddwn yn blentyn yn yr 
ysgol uwchradd tua 1953. Pan oeddem yn blant, doedd dim ceir na thechnoleg a 
threuliais y rhan fwyaf o’n hamser yn cerdded y llwybrau troed drwy’r amser a byddwn 
ar y llwybr troed hwn bron yn ddyddiol yn sicr pob wythnos. Y llwybr hwn yn arbennig, 
byddem yn cerdded ar y llwybr troed i fynd dros y caeau fferm ger yr ysgol i fynd i helpu 
hel tatws. Byddem hefyd yn defnyddio’r llwybr troed i fynd i fyny i Bont Menai draw i 
Ynys Môn i fynd i’r siopau gan nad oedd unrhyw siopau yn Nhreborth. 
4. Wrth i mi fynd yn hŷn, defnyddiais y llwybr troed i fynd â'm plant am dro, fy wyrion 
ac wyresau am dro a hefyd i fynd â'r ci am dro. Weithiau byddwn yn cerdded ar y llwybr 
troed yma i fynd i’r Antelope Inn am beint ac roedd yn ffordd saff o gerdded adref hefyd. 
Byddwn yn defnyddio'r llwybr troed fwy nag unwaith yr wythnos. 
5. Pan oeddwn yn blentyn, nid oedd gan yr ysgol broblem gyda ni yn cerdded ar y llwybr 
troed ac yn mynd heibio i'r ysgol. Roedd yr ysgol yn rhan fawr o'r gymuned ac fe 
sicrhaodd y prifathro William Parry fod yr ysgol yn rhan o gymdeithas. Byddai’n trefnu 
gemau pêl-droed rhwng plant yr ardal a phlant yr ysgol, dwi’n cofio chwarae yn y gemau 
yma. Byddai hefyd yn trefnu gemau i'r staff gydag aelodau o'r gymuned fel merched yn 
erbyn y dynion. Roedd yn gymuned lle roedd pawb yn adnabod pawb, awyrgylch 
cyfeillgar a doedd neb byth yn gwneud i mi deimlo na dweud unrhyw beth a oedd yn 
gwneud i mi feddwl na ddylwn fod yn cerdded y llwybr troed. 
6. Dydw i ddim yn cofio gweld unrhyw arwyddion yn dweud nad oedd yn llwybr 
cyhoeddus. Yn ystod yr amser y cafodd ei werthu, y cyfan dwi'n cofio ei weld oedd ffens 
herras o amgylch adeilad yr hen ysgol ei hun gydag arwydd eiddo preifat ynghlwm wrth 
y ffens. 
7. Yn ystod y cyfnod lle roedd mwy o geir ar y ffordd a gosodwyd giât ger gerddi Treborth 
i atal pobl rhag gyrru i lawr a defnyddio'r lôn fel llwybr byr. Roeddwn hefyd yn un o'r 
bobl hynny a oedd yn berchen ar gar ac yn cymryd llwybr byr fel hyn o bryd i'w gilydd. 
Y giât yno i atal gyrwyr, ond er gwaethaf hyn roedd y giât bron bob amser ar agor. Ni 
chafodd y giât hon ei chloi erioed ac roedd at ddiben ceir yn unig. Mae yna hefyd giât 
arall i lawr ger Treborth Mews sydd wedi ymddangos yn ddiweddar ac mae'r giât yma 
hefyd wedi ei chloi. Fodd bynnag, mae man pasio i gerddwyr i'r ochr. 
8. Rwyf wedi cael fy herio o’r blaen gan ddyn na welais erioed o’r blaen tan y digwyddiad 
hwn. Dwi’n meddwl bod y dyn yma wedi dod allan o Neuadd Treborth a dweud rhywbeth 
fel ‘This is private property’ mewn ffordd ymosodol. Tybiais fod yn rhaid mai hwn yw 
perchennog newydd yr hen ysgol. O’m rhan i, mae bob amser wedi bod yn llwybr troed 
cyhoeddus ac mae pobl wedi ei ddefnyddio erioed cyn iddo ddod. Yr oedd hefyd wedi bod 



yn dawel yno am amser maith o'r pryd y cafodd ei chau nes ei werthu. Cefais fy syfrdanu 
braidd gan y cyfarfyddiad hwn, fod y dyn hwn yn ceisio fy atal rhag cerdded ar y llwybr 
troed ar ôl fy nifer o flynyddoedd o ddefnydd o'r llwybr troed. Mae'n rhaid bod hyn wedi 
digwydd rhywbryd cyn i mi roi'r gorau i ddefnyddio'r llwybr troed. Wnes i ddim rhoi’r 
gorau i ddefnyddio’r llwybr troed am y rheswm hwn oherwydd rwyf wastad wedi meddwl 
ei fod yn llwybr cyhoeddus. 

 
Llofnod:............................................. 
 
 
Dyddiad:............................................ 
 







O ran cais gan Gyngor Cymuned Pentir i gofrestru llwybr troed cyhoeddus ger Neuadd 
Treborth.  
  
Gwnaf i, Margaret Jones o 40 Bro Llewelyn, Llandegfan, Menai Bridge, Anglesey, LL59 5UP y 
datganiad hwn i gefnogi cais i gofrestru llwybr troed cyhoeddus fel y disgrifir uchod a dywedaf fel 
a ganlyn:  
  

1.  Rwy'n gyfarwydd â'r llwybr a hawlir, fel y dangosir gan linell goch ar y cynllun.  
2. Byddai fy nhaith gerdded yn cychwyn o fy nghartref, ac yna byddwn yn cerdded dros 
bont Menai ac yn troi i'r chwith i Feithrinfa Treborth. Ar ôl cerdded drwy’r meithrinfeydd, 
mae’r llwybr troed yn troi i’r chwith ger y trac athletaidd ac yna dros bont rheilffordd. 
Mae’r llwybr troed yn parhau ar y ffordd darmac heibio rhai tai a heibio blaen Neuadd 
Treborth. Oddi yma, mae’r llwybr troed yn parhau ar y ffordd darmac, gan fynd heibio 
clwb pêl-droed Penrhosgarnedd a pharhau’n syth gan fynd heibio’r hen faes gwersylla 
cyn i’r lôn gyrraedd cyffordd Ffordd Treborth. Mae’r llwybr troed yma’n rhan o 
gylchdaith, a dwi’n cerdded adref wrth gerdded ar y palmant yn Ffordd Treborth i’r 
Atelope Inn, dros y bont, ac yn ôl adref. Byddai'r gylched hon yn cymryd tua awr a 
hanner i ddwy awr. 
3. Dechreuais ddefnyddio'r llwybr troed hwn am y tro cyntaf yn 2003/2004. Rwy’n 
cofio’r tro hwn yn dda gan mai dyma pryd y dechreuais weld fy mhartner, oedd yn byw 
ym Mhenrhosgarnedd am y tro cyntaf. Dyma pryd roeddwn i'n defnyddio'r llwybr troed 
tua 2-3 gwaith y mis. 
4. Wrth i amser fynd yn ei flaen, dechreuais ddefnyddio'r llwybr troed yn amlach, tua 
unwaith yr wythnos, i fynd â'm ci am dro. Byddai fy mhartner yn ymuno â ni ar y teithiau 
cerdded hyn yn aml. 
5. Tua 10 mlynedd yn ôl, mae gen i atgofion o gerdded mab fy mhartner i lawr y llwybr 
troed yma i gyrraedd Clwb Pêl-droed Penrhosgarnedd ar gyfer ei hyfforddiant. Fel arfer 
byddem yn cerdded, ond ar ddiwrnodau glawog byddem yn gyrru ac yn parcio yn yr 
ysgol. 
6. Yn y blynyddoedd mwy diweddar, byddwn yn defnyddio’r llwybr tua dwywaith y mis. 
Lleihaodd fy nefnydd o’r llwybr troed yn y blynyddoedd diwethaf oherwydd i rywun oedd 
yn byw yn Neuadd Treborth ddechrau curo ar y ffenestri a gweiddi wrth i mi gerdded 
heibio ar y llwybr troed. Dechreuodd y curiadau hyn ar y ffenestr tua 5-6 mlynedd yn 
ôl. 
7. Nid wyf yn defnyddio’r llwybr troed mwyach, fel y cefais fy herio tua 2 flynedd yn ôl. 
Dyn a ymddangosodd o unman wrth i ni gerdded heibio'r tŷ. Dywedodd rywbeth tebyg i 
hyn, Pe byddem yn deall mai eiddo preifat oedd hwn, dywedais nad oeddem yn gwneud 
unrhyw niwed, ac fe wnaethom barhau ar y llwybr troed. Cefais fy synnu o ddeall nad 
llwybr troed oedd y llwybr hwn mewn gwirionedd. Ni fu erioed broblem gyda cherdded y 
llwybr troed tan y pwynt hwn. Ar ôl hyn, doeddwn i ddim yn teimlo’n gyfforddus yn 
cerdded y llwybr, yn enwedig ar fy mhen fy hun. 
8. Mae gen i rywfaint o gof o weld arwyddion ger blaen Neuadd Treborth yn dweud 
rhywbeth fel ‘private property’. Mae'n rhaid bod yr arwyddion hyn wedi ymddangos tua'r 
amser y cefais fy herio cwpl o flynyddoedd yn ôl. 

 
Llofnod:................................................... 
 
 
Dyddiad:................................................. 

